
 

 

ᐋᕐᕿᒋᐊᕐᑕᐅᓯᒪᔪᑦ 2024-2025-ᒥ ᓇᓄᕐᓂ ᓈᓚᓐᓂᒧᑦ ᒪᓕᒉᑦ 

 

 

ᐱᑦᔪᑎᐅᔪᑦ: ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᔫᒥᓗ ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᑦ (ᑲᑎᑦᓱᑎᒃ 

ᑌᔭᐅᔫᒃ “ᑲᑎᒪᔨᓂᒃ” ᐱᓂᐊᕐᓂᖃᕈᑎᖃᕐᐴᒃ ᓈᓚᓐᓂᒥᒃ ᐃᓱᒪᑦᓴᓯᐅᕈᑎᒋᓛᕐᑕᒥᓂᒃ ᐃᓂᓪᓓᒍᑎᑦᓴᓯᐅᕐᓱᑎᒃ, ᐲᕐᓯᒍᒪᑦᓱᑎᒃ 

ᐅᕝᕙᓘᓐᓃᑦ ᐋᕐᕿᒋᐊᕆᓗᑎᒃ ᓇᓄᐃᑦ ᖃᑦᓯᕌᕐᑕᐅᒍᓐᓇᓂᖏᓐᓂᒃ ᓄᓇᕕᐅᑉ ᑕᕆᐅᖓᑕ ᓄᓇᖓᓂ ᐃᔫᑉ ᑕᕆᐅᖓᑕ 

ᓄᓇᖓᓂᓗ, ᐃᓚᐅᑎᓪᓗᒋᒃ ᐊᓪᓓᑦ ᑯᔩ/ᐃᓄᑐᐃᓐᓀᓗ ᖃᓕᕇᑦᑐᓂᒃ ᓄᓇᓂᒃ ᐃᓐᓄᐃᒪᓇᓱᒍᑎᖏᑦ, ᑐᖕᖓᕕᖃᕐᓱᑎᒃ 

ᐊᖓᔪᕐᖃᐅᒍᑎᑖᕆᓯᒪᔭᒥᓂᒃ ᐊᕕᑦᑐᓯᒪᓂᖅ 5-ᒦᑦᑐᓂᒃᓗ 28-ᒦᑦᑐᓂᒃᓗ ᓄᓇᕕᒻᒥᐅᒃ ᐃᓄᐃᑦ ᓄᓇᓂᒃ 

ᐃᓐᓄᐃᓯᒪᓇᓱᒍᑎᒥᓂᒃ ᐊᖏᖃᑎᒌᒍᑎᖏᓐᓂ ᐊᒃᓚᓯᒪᔪᓂᒃ ᐊᕕᑦᑐᓯᒪᓂᖅ 13-ᒥᓗ 30-ᒥᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 

ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓄᑦ ᐊᖏᖃᑎᒌᒍᑎᖏᓐᓂ. 

 

ᐊᑕᓐᓂᐅᕕᐅᓂᖃᓚᐅᕐᓱᑎᒃ ᐊᕗᖓᐅᓕᒋᐊᕆᖁᔭᐅᓂᕐᒥᒃ ᓈᓚᓐᓂᒥᒃ ᐱᓇᓱᑦᑕᐅᔪᑦ 2-ᖓᓃᑦᑐᓂᒃ, ᑲᑎᒪᔩᑦ 

ᑐᑭᑖᓚᐅᔪᕗᑦ ᐊᕗᖓᐅᓕᒋᐊᕆᓚᖓᑦᓱᑐᑎᒃ ᐱᓇᓱᑦᑕᐅᔪᑦ 2-ᖓᓃᑦᑐᓂᒃ ᐃᓚᒋᓕᐅᑦᔨᕕᒋᓗᒋᑦ 

ᐃᓱᒪᑦᓴᓯᐅᕈᑎᑦᓴᓂᒃ ᐃᓕᖓᔪᓂᒃ ᖃᑦᓯᕋᕈᓐᓇᓂᕐᓄᓗ ᐊᒻᒪᓗ ᐃᒣᓪᓗᐊᑐᓂᒃ ᐱᒍᓐᓇᐳᓯᕈᑎᖃᖕᖏᑐᓄᑦ 

ᑕᒐᑕᒐ ᒪᓕᑦᑕᐅᔪᓄᑦ ᓄᓇᓂ ᐃᓱᒪᑦᓴᓯᐅᕈᑎᐅᔪᓂᒃ ᐱᓇᓱᑦᑕᐅᔪᑦ 2-ᖓᓂ. [ᑕᑯᒋᐊᕐᓗᒍ ᓄᓇᖕᖑᐊᖅ 

ᓄᐃᑕᑎᑕᐅᔪᖅ ᐋᕐᕿᒋᐊᕆᒍᑎᐅᓯᒪᔪᓂ ᑐᓴᕐᑎᓯᒍᑎᓂᒃ ᓈᓚᓐᓂᒥᒃ] 

 

ᑖᒃᑯᐊ ᒪᓕᑦᑕᐅᒋᐊᓖᑦ ᓄᐃᑕᐅᓯᒪᕗᑦ ᑐᑭᑖᕈᑎᑎᒍᓪᓗ ᐊᓂᒎᑎᑎᑕᐅᑦᓱᑎᒃ ᑕᒪᖏᓐᓄᑦ ᑲᑎᒪᔨᐅᕖᓐᓄᑦ 

ᑖᒃᑯᓄᖓ ᓈᓚᓐᓂᐅᓚᖓᔪᓄᑦ ᐃᓕᖓᑎᓪᓗᒋᒃ ᓱᕐᖁᐃᑐᒥᒃ ᐱᕕᑦᓴᑖᕐᑕᐅᒪᕕᒻᒥᓂᒃ ᐊᑐᑎᖃᑦᓯᐊᓚᖓᑎᓪᓗᒍ 

ᓱᕐᖁᐃᑐᒥᓪᓗ ᑲᑎᒪᔩᑦ ᐱᑕᖃᕐᓂᐊᓗᑎᒃ ᑐᑭᓯᒪᒍᑎᑦᓴᓂᒃ ᐊᑐᐃᓐᓇᒥᓐᓂᒃ ᑐᑭᑖᕆᓂᖃᓚᐅᖕᖏᓂᕐᒥᓂ 

ᑕᒪᑐᒧᖕᖓᓕᖓᔪᓂᒃ, ᐱᓇᓱᖃᑕᐅᔪᓪᓗ ᑐᑭᖃᑦᓯᐊᑐᒥᒃ ᐃᓚᐅᓂᖃᖁᓪᓗᒋᑦ ᑕᒪᒃᑯᓄᖓ ᐱᓇᓱᑦᑕᐅᔪᓄᑦ. 

 

ᓈᓚᓐᓂᖃᕐᓂᒥ ᒪᓕᒉᑦ: 

1) ᒪᓕᒉᑦ ᑖᒃᑯᓇᓂ ᐊᑐᕐᑕᐅᔪᑦᓴᓕᐊᖑᒪᔪᑦ ᐊᑐᕐᑕᐅᓂᖃᓚᖓᕗᑦ ᓈᓚᓐᓂᖃᕐᓂᓕᒫᖓᓂ ᐊᑐᓂᑦ 

ᐱᓇᓱᑦᑕᐅᔪᓂ. 

 



2) ᑲᑎᒪᔩᒃ ᖃᖓᑐᐃᓐᓇᓕᒫᖅ ᓄᕐᖃᑎᑦᓯᑫᓐᓇᕈᓐᓇᑐᑦ ᐅᕝᕙᓘᓐᓃᑦ ᐋᕐᕿᒋᐊᕆᓗᑎᒃ ᑖᒃᑯᓂᖓ ᒪᓕᒐᕐᓂᒃ 

ᓱᕐᖁᑐᐃᒥᒃ ᐱᓇᓱᑦᑕᐅᔪᑦ ᑲᔪᓯᓂᖏᑦ ᓈᒻᒪᓈᕐᓂᖃᑦᓯᐊᖏᓐᓇᓕᒫᖁᓪᓗᒋᑦ ᐱᔭᕇᑲᐱᒍᓐᓇᖁᓪᓗᒋᑦ 

ᓇᓛᒍᕐᓂᖃᑦᓯᐊᑐᒥᒃᓗ ᑎᓕᔭᐅᒪᒍᑎᓂᒃ ᑲᔪᓯᓂᖃᑦᓯᐊᖁᔨᒧᑦ. 

 

3) ᑖᒃᑯᐊ ᓇᐅᓕᒫᓂᕐ ᓈᓚᓐᓃᑦ ᐃᓚᖃᓚᖓᕗᑦ ᐃᑭᓐᓂᐸᐅᒍᓐᓇᑎᓪᓗᒋᒃ ᒪᕐᕉᒃ ᐃᓅᒃ ᐁᓯᒪᓪᓗᑐᕐᑑᒃ ᓇᓚᓐᓂᓄᑦ 

ᐊᕕᑦᑐᓯᒪᓚᖓᔫᓐᓄᑦ ᒪᕐᕈᐃᓕᖓᔪᒥᒃ ᐱᓇᓱᑦᑕᐅᓂᖃᕐᓗᑎᒃ. ᐃᓚᐅᔪᑦ ᑕᑯᓐᓇᑎᒋᔭᐅᔪᓪᓗ ᐃᓚᐅᒍᓐᓇᐳᑦ 

ᖃᕆᑕᐅᔭᑎᒍᑦ. 

4) ᓈᓚᓐᓂᒧᑦ ᐃᓚᐅᒍᒪᔪᑦ ᐊᓪᓚᓯᒪᔪᖕᖑᑕᐅᒍᑎᖏᑦ ᓈᓚᓐᓂᒥᓗ ᐅᖃᔭᐅᔪᑦ ᓂᐱᓕᐊᖑᓂᖏᑦ: 

a)  ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐃᔫᒥᓗ ᑕᕆᐅᕐᒥᐅᑕᓕᕆᔨᒃᑯᑦ ᖃᑎᒪᔨᖏᑦ 

ᑎᒍᒥᐊᓚᖓᕗᑦ ᐊᑐᐃᓐᓇᐅᑎᑦᓯᓗᑎᒃᓗ ᐃᓄᓕᒫᓄᓪᓗ ᐱᓇᓱᖃᑕᐅᔪᓄᓪᓗ ᓈᓚᓐᓂᒥᒃ 

ᐱᕕᖃᕐᑎᓯᒍᑎᖃᕐᓗᑎᒃ ᐃᓘᓐᓇᖏᓐᓂᒃ ᐊᒃᓚᖁᑎᓂᒃ ᐊᒃᓚᖁᑎᓕᐊᖑᔪᓂᒃ ᑕᒪᕐᒥᒃ 

ᑲᑎᖕᖓᔨᐅᕕᑎᒍᑦ ᓈᓚᓐᓂᒧᑦ ᐃᓚᐅᔪᓂᒃ ᐊᒃᓚᓯᒪᔪᖕᖑᐃᒍᑎᒥᓐᓂᒃ. 

b) ᓈᓚᓐᓂᒥ ᐊᒃᓚᓯᒪᔪᖕᖑᐃᒍᑎᐅᔪᑦ ᐃᓚᖃᕐᓗᑎᒃ ᐊᒃᓚᖁᑎᓕᐊᓂᒃ ᓂᐱᓕᐊᓂᒃᓗ 

ᑐᓴᕐᑎᓯᒍᑎᑕᖏᓐᓂᓗ ᐱᔭᒥᓐᓂᒃ ᐊᑦᔨᒌᑦᑎᖏᑦᑐᓂᑦ ᓂᐱᓕᐅᕐᑕᐅᔪᕕᓂᕐᓂᒃ ᓈᓚᓐᓂᖃᕐᓂᒥ 

ᐋᕐᕿᓱᐃᓛᕐᖁᑦ ᓈᓚᓐᓂᖃᕐᓂᒥ ᐊᒃᓚᓯᒪᔪᖕᖑᓯᒪᔭᒥᓐᓂᒃ ᑐᑭᓯᒐᑦᓴᓕᐅᕐᓗᑎᒃᓗ 

ᑐᑭᓯᒪᒍᑎᑦᓴᑖᒥᓐᓂᒃ ᑐᖕᖓᕕᐅᓛᕐᑐᓂᒃ ᑲᑎᒪᔩᑦ ᑐᑭᑖᖏᓐᓄᑦ, 

c)  ᑲᑎᒪᔩᑦ ᓱᕐᖁᐃᑐᒥᒃ ᐱᑕᖃᕐᑎᓯᒋᐊᖃᕐᐳᑦ ᐱᓇᓱᑦᑕᐅᓯᒪᔪᓕᒫᓂᒃ ᐊᒃᓚᖁᑎᖕᖑᐃᒍᑎᐅᒪᑦᓱᑎᒃᓗ 

ᐅᕝᕙᓘᓐᓃᑦ ᓄᐃᑦᓯᒍᑎᒥᓐᓂᒃ ᐃᓄᓕᒫᓄᑦ ᐊᑐᐃᓐᓇᐅᑎᒋᐊᓕᒻᒥᓂᒃ, ᑐᖕᖓᕕᖃᕐᓗᑎᒃ 

ᑐᓴᐅᒪᔭᐅᑦᑌᓕᒋᐊᖃᕐᓂᓂᓪᓗ ᐅᕝᕙᓘᓐᓃᑦ ᐃᕐᐸᑎᑕᐅᑦᑌᓕᒋᐊᖃᕐᓂᖏᓐᓂᒃ. 

5) ᐱᓇᓱᖃᑎᒌᑦ: 

a) ᐃᓚᐅᔪᑦ ᐊᑕᖏᕐᑐᒥᒃ ᐃᓚᐅᖃᑕᐅᓂᖃᕐᓱᑎᒃ ᐱᔪᓐᓇᐅᑎᖃᕐᐳᑦ ᐃᓚᐅᖃᑕᐅᓂᕐᒥᒃ, ᓲᕐᓗ 

ᑖᒃᑯᓇᓂ ᒪᓕᒐᕐᓂ ᐊᒃᓚᓯᒪᔪᓄᑦ ᐅᖃᕐᑕᐅᓯᒪᒐᒥᑐᑦ ᐃᓗᓐᓈᒍᑦ ᐱᓇᓱᑦᑕᐅᓂᖃᕐᑎᓗᒍ 

ᓈᓚᓐᓂᖅ ᐃᓚᐅᑎᓪᓗᒋᑦ ᑖᒃᑯᑐᖕᖏᑲᓗᐊᕐᓱᑎᒃ ᒪᓂᔨᓂᖃᕐᓂᓄᑦ ᑐᑭᓯᒪᔭᐅᒍᑎᑦᓴᓂᒃ 

ᒪᓂᔭᐅᔪᓂᒃ ᑲᑎᒪᔨᓄᑦ, ᓈᓚᓐᓂᖃᕐᓂᐅᑉ ᓯᕗᓂᖓᓂᑲᑎᖕᖓᓃᑦ, ᐱᓪᓗᑯᒋᐊᓕᑎᒍᓪᓗ 

ᑲᑎᖕᖓᓃᑦ,ᓈᓚᓐᓂᒧᓪᓗ ᐅᐸᐅᑎᓯᒪᓪᓗᑐᕐᓃᑦ ᐊᒻᒪᓗ ᑐᓂᔭᐅᒍᑎᖏᑦ ᐅᒃᑯᐊᓯᓂᕐᒥ 

ᐅᖃᐅᓯᕆᔭᐅᔪᕕᓃᑦ. 

b)  ᖃᐅᔨᒪᔭᐅᒋᐊᓕᒃ ᐃᒫᒃ, ᑐᖕᖓᕕᒋᑦᓱᒋᑦ ᐊᕕᑦᑐᓯᒪᓂᖅ 5.2.2ᒦᑦᑐᑦ ᐃᓄᐃᑦ ᓄᓇᑕᕐᓂᒧᑦ 

ᐊᖏᖃᑎᒌᒍᑎᖏᓐᓂ , 13.1.2ᒦᑦᑐᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᐊᖏᖃᑎᒌᒍᑎᖏᓐᓃᑐᑦ, 

ᐃᓘᓐᓇᑎᒃ ᑐᑭᑕᕈᑎᑦᓴᕆᒐᓱᑦᑕᖏᑦ ᑲᑎᒪᔩᑦ ᑕᒪᑐᒧᖕᖓᓕᖓᔪᑦ ᐅᖃᐅᓯᐅᓯᒪᕗᑦ ᑕᒃᑲᓂ 

ᓈᓚᓐᓂᒥ ᐊᒻᒪᓗ/ᐅᕝᕙᓘᓐᓃᓗ ᐊᓯᖏᑎᒍᑦ ᓅᑦᓯᒍᑎᑎᒍᑦ ᓴᕐᕿᑎᑕᐅᔪᑎᒍᑦ ᑕᒃᑲᓂ 

ᓈᓚᓐᓂᖃᕐᓂᒥ ᐃᕐᐸᑎᑕᑦᓴᐅᖏᓪᓚᑦ ᐅᖃᔭᐅᑕᐅᔭᕆᐊᖃᕋᑎᒃᓗ, ᐱᓇᓱᖃᑎᒌᒍᑎᓖᓪᓗ 



ᐱᔪᓐᓇᐅᑎᖃᖕᖏᓚᑦ ᐃᓚᐅᓂᕐᒥᒃ ᐅᕝᕙᓘᓐᓃᑦ ᓈᓚᒋᐊᕐᓯᒪᓂᕐᒥᒃ ᑖᒃᑯᓇᓂ 

ᑐᑭᑖᕆᒐᓱᒍᑎᖃᕐᓂᓂ. 

6)   ᐊᒃᓚᓯᒪᔪᖕᖑᐃᒍᑎᖃᕐᓂᖅ ᐱᓇᓱᒍᑎᓕᓐᓄᑦ ᐃᓚᐅᖃᑕᐅᒍᒪᒍᑎᓂᒃ: 

a)  ᐱᓇᓱᒐᖃᕐᕕᐅᔪᓪᓗ ᐃᓄᑑᓇᕐᑎᔪᓪᓗ ᓇᓗᓀᕐᑕᐅᒌᕐᓯᒪᓂᖃᖕᖏᑐᑦ ᐱᓇᓱᖃᑕᐅᓂᖃᕐᓂᒥᒃ, 

ᑭᓯᐊᓂ ᐃᓚᐅᒍᒪᓂᓖᑦ ᑖᒃᑯᓄᖓ ᐃᓄᓕᒫᓂᒃ ᓈᓚᓐᓂᖃᕐᓂᓄᑦ ᐃᓚᐅᓂᖃᕐᓗᑎᒃ 

ᐱᓇᓱᖃᑕᐅᓂᕐᒥᒃ ᐊᒃᓚᓯᒪᔪᑎᒍᑦ ᐃᓚᐅᒍᒪᒍᑎᒥᓐᓂᒃ ᑐᓂᔨᒍᓐᓇᐳᑦ ᐊᑐᕐᓗᑎᒃ 

ᐊᒃᓚᓯᒪᔪᖕᖑᐃᕕᑦᓴᔭᒥᒃ ᑖᒃᑯᓄᖓ ᐃᓚᐅᔪᒥᒃ ᑌᔭᐅᓂᖃᕐᓱᓂ ᐃᓚᒋᐊᕈᑎ A-ᒥᒃ. 

b) ᑐᑭᑖᕈᑎᖃᕐᓂᖅ ᑐᓂᔨᓂᖃᓚᖓᑦᓱᓂ ᐱᓇᓱᒐᖃᕐᕕᒥᒃ ᐅᐃᒍᑕᕈᑎᖃᕐᓂᒥᒃ ᐅᕝᕙᓘᓐᓃᑦ 

ᐃᓄᑐᓇᕐᑎᓂᓕᒻᒥᒃ ᐱᓇᓱᖃᑕᐅᒍᒪᔪᒥᒃ ᑲᑎᒪᔨᓄᑦ ᑭᓯᐊᓂ ᑐᑭᑕᕈᑎᐅᒍᓐᓇᐳᖅ, 

ᖃᓄᓪᓗᐊᑎᒋᓪᓗ ᐃᓚᐅᖃᑕᐅᓯᔪᑦ ᐱᕕᖃᕐᓂᕆᓂᐊᕐᑕᖏᑦ ᑐᑭᑕᕐᑕᐅᓗᑎᒃ 

7)   ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᖃᕐᓃᑦ: 

a)  ᑲᑎᒪᔩᑦ ᐱᓕᐊᕐᓂᖃᕐᓂᐊᐳᑦ, ᓯᕗᓪᓕᐸᐅᑎᑦᓯᓗᑎᒃ, ᖃᖓᑐᐃᓐᓇᓕᒫᕐᓗ ᓇᓚᓐᓂᖃᕐᓂᒥᓐᓂ, 

ᓄᐃᑦᓯᒍᑎᖃᕈᓐᓇᓗᑎᒃ ᑐᑭᓯᒪᐅᑎᑦᓴᓂᒃ ᐊᑕᓐᓂᐅᕈᑎᒥᓐᓂᒃ ᑐᓂᓗᓂᒋᑦ ᐱᓇᓱᖃᑎᒌᒍᑎᔨᓪᑦ 

ᐃᓄᓕᒫᓄᓪᓗ ᐱᔭᖃᕋᓱᒍᑎᒋᓗᓂᒋᑦ ᐊᑐᑎᖃᑦᓯᐊᑐᓂᒃ ᑐᑭᓯᒪᒍᑎᓂᒃ ᑐᓴᕐᑎᑕᐅᒍᑎᓂᓪᓗ 

ᐃᓚᐅᑎᑕᑦᓴᓂᒃ ᓇᓚᓐᓂᒥᒃ ᓂᐱᓕᐅᕆᒍᑎᓄᑦ ᐊᒃᓚᓯᒪᔪᖕᖑᐃᒍᑎᓄᒃᓗ. 

b) ᑲᑎᒪᔩᑦ ᐱᔪᓐᓇᐅᑎᓕᑐᐊᖑᕗᑦ ᐊᖏᖕᖏᑐᒍᓐᓇᓂᕐᒥᒃ ᑐᑭᓯᒪᒍᑎᑦᓴᓂᒃ ᐊᑐᑎᖃᖕᖏᑐᓂᒃ 

ᐱᓚᓱᑦᑕᐅᔪᓄᑦ ᓈᓚᓐᓂᖃᕐᓂᒥᓗ ᐅᖄᒍᑎᐅᔪᓄᑦ. 

c) ᑐᑭᓯᒪᒍᑎᑦᓴᓂᒃ ᐊᑕᓐᓂᐅᕈᑎᖃᕐᓂᐅᑉ ᐱᑦᔪᑎᖏᑦ ᐃᓕᖓᕗᑦ ᓱᕐᖁᐃᓯᒪᒋᐊᖃᕐᓂᓄᑦ ᐃᓘᓐᓵᑎᒃ 

ᐃᓚᐅᔪᑦ ᐱᕕᓕᒫᒥᒍᑦ ᐱᓯᒪᒋᐊᖃᕐᓂᖏᓐᓂᒃ ᑐᑭᓯᒪᒍᑎᑦᓴᓂᒃ ᐱᔭᐅᒍᓐᓇᑎᑕᐅᓂᓕᓐᓂᒃ 

ᐱᓇᓱᑦᑕᐅᔪᓅᓕᖓᑦᓱᑎᒃ ᐱᔭᐅᒪᒋᐊᖃᕐᓱᑎᒃᓗ ᓯᕗᓂᖓᓂ ᐃᓚᐅᓪᓗᑐᕐᓂᖃᕐᓂᐅᑉ ᓈᓚᓐᓂᓄᑦ. 

ᑖᒃᑯᐊ ᐃᑲᔪᕐᓯᒪᓂᐊᑐᑦ ᑐᑭᓯᒪᑦᓯᐊᓗᓂ ᐊᐱᕐᓱᕈᓐᓇᓂᕐᒥᒃ ᑐᓂᔨᒍᓐᓇᓂᕐᒥᓗ. ᑲᑎᒪᔩᑦ 

ᐊᑕᓐᓂᐅᐳᑦ ᐱᓇᓱᖃᑕᐅᔪᓕᒫᑦ ᐱᒍᓐᓇᕕᓕᒫᒥᒍᑦ ᐱᔭᖃᕋᓱᖁᓪᓗᒋᑦ ᐱᓯᒪᓗᑎᒃᓗ 

ᐃᓘᓐᓇᖏᓐᓂᒃ ᑐᑭᓯᒪᒍᑎᑦᓴᓂᒃ ᑎᒍᒥᐊᕇᕐᑕᒥᓐᓂᒃ ᑐᓂᔭᐅᔪᕕᓂᐅᑦᓱᑎᒃ ᑐᓂᔨᕕᑦᓴᓕᐊᖑᒪᔪᖅ 

ᐊᓂᒍᓚᐅᕐᑎᓇᒍ. ᐅᐸᐅᑎᓯᒪᓪᓗᑐᕐᑐᑦ ᐱᑕᖃᕐᑎᓯᒍᑎᖃᕈᓐᓇᐳᑦ ᐃᓄᑐᓇᕐᑎᓯᒪᓗᑎᒃᑦ 

ᐊᓪᓚᐅᒍᑎᒃ ᐃᔫᒥᑦ ᐱᓯᒪᓗᑎᒃ, ᐃᓄᑐᓇᕐᑎᓗᒋᑦ ᓄᓇᕕᒻᒥᐅᖅ ᐃᓄᑐᐃᓐᓇᐅᒍᓂ, ᐅᕝᕙᓘᓐᓃᑦ 

ᓄᓇᓕᓐᓂᒃ ᑐᖕᖓᕕᖃᕐᓱᓂ ᐱᓇᓱᒐᖃᕐᕕᐅᒍᓂ ᑐᓂᔨᒍᑎᖃᕈᓐᓇᐳᖅᓄᑖᓂᒃ ᑐᑭᓯᒪᒍᑎᑦᓴᓂᒃ. 

ᓄᓇᓕᓕᒫᓂᓗ ᑲᓇᑕᓕᒫᒥᓗ ᐱᓇᓱᒐᖃᕐᕕᐅᔪᑦ ᓂᕆᐅᕝᕕᐅᕗᑦ  ᑐᓂᔨᓂᐊᕐᑎᓗᒋᑦ 

ᑐᑭᓯᒪᒍᑎᑦᓴᓂᒃ ᑐᓂᒍᒪᓯᒪᔭᒥᓐᓂᒃ ᐅᐸᐅᑎᓯᒪᓪᓗᑐᓕᕈᑎᒃ ᑖᒃᑯᐊᓗ ᓯᕗᓂᖓᓂ 

ᑐᓂᔭᐅᒍᓐᓇᑐᑦ (ᑐᓂᔨᓂᐅᑉ ᐃᓱᓕᕕᑦᓴᖓ ᐊᒃᓚᑕᐅᓯᒪᔪᖅ ᓈᓚᓐᓂᐅᓛᕐᑐᒥᒃ 

ᑐᓴᕐᑕᐅᑎᑦᓯᒍᑎᓂ). 



8)    ᓈᓚᓐᓂᐅᑉ-ᓯᕗᓂᑦᓯᐊᖓᓂ ᑲᑎᖕᖓᓂᖃᕐᓂᖅ: 

a)  ᖃᖓᑐᐃᓐᓇᖅ ᐃᓄᓕᒫᓂᒃ ᓈᓚᓐᓂᖃᕐᓂᖅ ᐊᑑᑎᔭᐅᓂᖃᓚᐅᕐᑎᓇᒍ, ᑲᑎᖕᖓᔩᑦ ᐊᖓᔪᕐᖄᖏᑦ 

ᓈᓚᓐᓂᐅᑉ ᓯᕗᓂᑦᓯᐊᖓᓂ ᑲᑎᖕᖓᓂᖃᕐᓂᒥᒃ ᐊᑐᑎᒍᑎᖃᕈᒪᒍᓐᓇᑐᑦ. 

b) ᐃᓄᓕᒫᓂᒃ ᓈᓚᓐᓂᖃᕐᓂᖅ ᐊᑑᑎᔭᐅᓂᖃᓚᐅᕐᑎᓇᒍ ᑲᑎᒪᓂᖅ ᐊᑐᑎᔭᐅᔪᖅ ᐱᑦᔪᑎᖃᕈᓐᓇᐳᖅ 

ᐅᖃᖃᑎᒌᓐᓂᖃᕐᓂᒥᒃ ᐊᒻᒪᓗ ᑐᕌᕐᑕᐅᓇᓱᑦᑐᓂᒃ ᐅᖃᐅᓯᖃᕆᐊᒃᑲᓂᕐᓂᒥᒃ ᐅᖄᔭᐅᓂᖃᓛᕐᑐᓂᒃ 

ᐊᒥᓱᐃᓂ ᓈᓚᓐᓂᒥᒃ ᐱᓂᐊᕐᓂᖃᕐᓂᐅᓕᕐᑐᓂ, ᐅᖃᖃᑎᒌᒍᑎᒋᓗᒋᑦ ᓈᓚᓐᓂᖃᕐᓂᐅᑉ 

ᐅᒃᓗᓴᖏᑦ ᐅᖃᖃᑎᒌᒍᑎᖃᕐᓗᑎᒃᓗ ᐱᓇᓱᑦᑕᐅᔪᑦ ᖃᓄᐃᓕᑲᓪᓚᓂᕆᒍᓐᓇᑕᖏᓐᓂᒃ. 

c) ᓇᒃᓕᑐᐃᓐᓇᖏᑦ ᐊᓯᑦᔨᒋᐊᕆᒍᑎᐅᔪᑦ ᒪᓕᒐᕐᓂᒃ ᐅᕝᕙᓘᓐᓃᑦ ᓈᓚᓐᓂᒥᒃ ᐱᕙᓪᓕᐊᑎᑦᓯᒍᑎᓂᒃ 

ᑐᓴᕐᑕᐅᑎᑕᐅᖃᑦᑕᓚᖓᕗᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᐃᔫᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕᓗ ᐃᓄᓕᒫᓄᑦ ᑕᑯᒋᐊᕐᑕᐅᕕᒋᒍᓐᓇᑕᖏᓐᓂ, ᑐᕃᓐᓇᑐᒃᑯᓗ 

ᖃᕆᑕᐅᔭᑎᒍᑦ ᐊᒃᓚᖃᑦᑕᐅᑎᒍᑎᑎᒍᑦ ᑐᕌᕐᓗᑎᒃ ᐱᓇᓱᖃᑎᒌᒍᑎᓕᓐᓄᑦ, ᐊᓯᓕᒫᖏᑎᒍᓪᓗ 

ᐊᑐᑎᔭᐅᒍᓐᓇᑐᑎᒍ5 ᓱᕐᖁᐃᑐᒥᒃ ᐱᓇᓱᖃᑎᒌᒍᑎᓖᑦ ᑐᓴᐅᒪᓂᖃᑦᓯᐊᖁᓪᓗᒋᑦ. 

9) ᐅᒃᑯᐊᓯᓂᖃᓕᕐᑎᓗᒍ ᑐᓂᔭᐅᔪᑦ: 

a)  ᐱᓇᓱᖃᑎᒌᒍᑎᓖᑦ ᐱᕕᑦᓴᖃᓛᕐᐳᑦ ᐱᑕᖃᕐᑎᓯᕕᖃᕐᓂᒥᒃ ᑲᑎᒪᔨᓐᓂᒃ ᑐᓂᔨᒍᑎᖃᕐᓗᑎᒃ 

ᓀᓪᓕᑎᕐᓯᒪᑎᓪᓗᒋᑦ ᖃᓄᐃᓕᖓᔪᒦᒍᑎᖏᑦ ᐃᓱᒪᒋᔭᖏᓪᓗ ᖃᓄᐃᓘᕐᑐᓴᖁᑎᖃᕐᒪᖔᕐᒥᒃ 

ᑲᑎᒪᔨᓂᒃ ᖃᓄᕐᓗ ᑐᑭᑕᕐᑐᓴᐅᒻᒪᖔᑕ ᓈᓚᓐᓂᐅᑉ ᐅᒃᑯᐊᑕᐅᓂᖓ ᐊᑑᑎᓚᐅᖕᖏᓂᖓᓂ. 

ᑕᒪᒃᑯᓂᖓ ᐱᔭᖃᕋᓱᓐᓂᐅᑉ ᐃᓱᓕᕕᑦᓴᖏᑦ ᐱᑕᖃᕐᑎᑕᐅᓛᕐᑐᑦ ᐃᓱᓕᑎᑕᐅᓂᖃᕆᑐᐊᕐᐸᑦ 

ᓇᒻᒥᓂᓗᑐᖅ ᐱᓇᓱᑦᑕᐅᔪᖅ 2-ᖏᓐᓂᒃ ᓈᓚᓐᓂᖃᓚᐅᕐᑎᓗᒍ. 

b)  ᐃᓄᓕᒫᓂᒃ ᓈᓚᓐᓂᖃᕐᓂᖅ ᐅᒃᑯᐊᑕᐅᓂᖃᓛᕐᐳᖅ ᑲᑎᒪᔨᓄᑦ ᐅᒃᑯᐊᓯᕕᑦᓴᖅ ᐅᒃᓗᓴᓕᐊᖑᒪᔪᖅ 

ᓇᒃᓕᐅᑎᑉᐸᑦ ᐃᓱᓕᓂᖃᓚᐅᕐᑎᓗᒍ ᓇᒻᒥᓂᓪᓗᑐᖅ ᐅᐸᐅᑎᓯᒪᓂᖃᕐᓂᐅᑉ ᐱᓇᓱᑦᑕᐅᔪᓄᑦ 2ᒥᒃ 

ᓈᓚᓐᓂᖃᕐᓂᒥ. 

10)  ᐊᓯᖏᑦ ᐃᓘᓐᓈᒍᑦ ᒪᓕᑦᑕᐅᔪᑦᓭᑦ: 

a)  ᑲᑎᒪᔩᑦ ᐊᖏᖃᑦᑕᓚᖓᖕᖏᑐᑦ ᑭᖑᕋᕐᑐᓕᒃ ᐃᓚᐅᖃᑕᐅᒍᒪᒍᑎᐅᑦᓱᑎᒃ 

ᐊᒃᓚᓯᒪᔪᖕᖑᑕᐅᔪᕕᓂᕐᓂᒃ, ᐊᒃᓚᖁᑎᓕᐊᕕᓂᕐᓂᒃ, ᐅᕝᕙᓘᓐᓃᑦ ᒪᓂᔨᒍᑎᐅᔪᓂᒃ ᐱᓇᓱᖃᑕᐅᔪᑦ 

ᐱᑕᖃᕐᑎᓯᒍᑎᖃᖕᖏᑐᐊᕐᐸᑕ ᐊᒃᓚᓯᒪᔪᓂᒃ ᑭᖑᕃᒍᑎᒥ ᐱᑦᔪᑎᖏᓐᓂᒃ ᑐᑭᓯᑐᑎᑦᓯᒍᑎᐅᑦᓱᑎᒃ 

ᑭᖑᕃᒍᑎᓂᒃ ᑲᑎᒪᔨᓄᓪᓗ ᑭᖑᕃᓂᕐᒥᒃ ᐱᑦᔪᑎᐅᓂᕋᕐᑕᐅᔪᑦ ᐊᖏᕐᑕᐅᓂᖃᕐᖃᓗᑎᒃ ᑭᓯᐊᓂ. 

i)   ᓱᓕᓂᖃᓪᓚᕆᒍᑎᒋᓗᒍᓗ, ᑲᑎᒪᔩᑦ ᐊᖏᖃᑦᑕᓚᖓᖕᖏᓚᑦ ᑐᑭᓯᒪᒍᑎᑦᓴᓂᒃ 

ᐅᐃᒍᑕᕆᒍᑎᐅᔪᓂᒃ ᐅᕝᕙᓗᓐᓃᑦ ᐱᖁᑎᓂᒃ ᐅᒃᑯᐊᑕᐅᓂᖃᕐᓯᒪᓕᕐᑎᓗᒍ ᐃᓄᓕᒫᓂᒃ 

ᓈᓚᓐᓂᖃᕐᓂᖅ. 



b) ᐅᖃᐅᓯᐅᑉ ᐁᑉᐱᐅᑎᖓᓅᔦᓂᖅ: ᐱᓇᓱᖃᑎᒌᑦᑐᑦ ᐱᑕᖃᕐᑎᓯᒍᑎᖃᕈᓐᓇᐳᑦ ᐊᒃᓚᖁᑎᓂᒃ 

ᐅᖃᐅᓯᓕᓐᓂᒃ ᖃᓪᓗᓈᕐᑎᑐᑦ, ᒍᐃᒍᐃᑎᑐᑦ, ᐃᓄᒃᑎᑐᑦ, ᐅᕝᕙᓘᓐᓃᑦ ᑯᔩᑎᑐᑦ. ᐊᒃᓚᖁᑏᑦ 

ᐊᒃᓚᑕᐅᓯᒪᔪᑦ ᒍᐃᒍᐃᑎᑐᑦ, ᐃᓄᒃᑎᑐᑦ ᐊᓪᓚᑎᑐᓪᓗᓃᑦ, ᖃᓪᓗᓈᕐᑎᑑᓕᕐᑎᓯᒪᒋᐊᖃᕐᐳᑦ. 

i)   ᐅᖃᐅᓯᐅᑉ ᐁᑉᐱᐅᑎᖓᓅᕐᑕᐅᓗᑯᒋᐊᑐᖕᖏᓚᑦ ᑲᒃᑯᓄᖕᖓᓕᖓᔪᑦ: 

● ᐊᓪᓚᖁᑎᓄᑦ ᑐᓂᔭᐅᔪᓄᑦ ᐃᓄᑐᐊᒧᑦ ᓄᓇᕕᒻᒥᐅᖑᑦᓱᓂ ᐃᓄᑐᐃᓐᓇᒧᑦ 

ᐅᕝᕙᓘᓐᓃᑦ ᐃᓄᑐᐊᒧᑦ ᐃᔫᒥᐅᖑᑦᓱᓂ ᐊᓪᓚᒧᑦ; 

● ᐊᒃᓚᖁᑏᑦ ᐃᓕᖓᓂᑐᐊᓪᓚᕆᓖᑦ ᐃᔫᑉ ᑕᕆᐅᖁᑎᖓᑕ 

ᓄᓇᖁᑎᖏᓐᓄᑦᐃᓄᒃᑎᑐᓕᕐᑎᕆᐊᑐᖕᖏᓚᑦ.  

ii)  ᐊᓯᓕᒫᖏᑦ ᐱᓇᓱᖃᑎᒌᑦᑐᑦ ᐊᒃᓚᓯᒪᔪᖕᖑᑕᖏᑦ ᐱᓇᓱᖃᑎᖃᕐᓱᑎᒃ ᑲᑎᒪᔨᓂᒃ, ᐅᖃᐅᓯᑉ 

ᐁᑉᐹᓄᔭᕐᓯᒪᓂᖃᕆᐊᑐᖕᖏᓚᑦ ᒪᑉᐱᕋᖏᑦ ᐅᓄᕐᓂᓴᐅᑐᐊᕐᐸᑕ 10-ᓂᑦ ᐅᖃᐅᓯᐅᑉ 

ᐁᑉᐹᓄᔭᕐᓯᒪᖕᖏᑐᑦ ᐃᓚᖃᓚᐅᕐᐸᑕ ᓀᓈᕐᓯᒪᔪᓂᒃᑦ ᐅᖃᐅᓯᐅᑉ ᐁᑉᐹᓄᔭᕐᓯᒪᔪᓂᒃ 

ᓀᓈᕐᓗᒋᑦ (ᖃᓪᓗᓈᕐᑎᑐᓪᓗ ᐃᓄᒃᑎᑐᓪᓗ ᒪᕐᕉᓴᓚᐅᕐᐸᓃᒃ (2) ᒪᑉᐱᕋᕐᑕᒋᒃ. 

c)  ᐃᓱᒪᑦᓴᓯᐅᕈᑎᖃᕐᓃᓗ ᑲᑎᒪᔩᓪᓗ ᑐᑭᑕᕈᑎᓕᐊᖏᑦ: ᑲᑎᒪᔩᑦ ᐱᓂᐊᕐᓂᖃᖃᑦᑕᓂᐊᕐᑐᑦ 

ᑐᑭᑕᕆᓂᕐᒥᒃ ᑲᑎᖕᖓᓂᖃᕐᓗᑎᒃ ᐅᖃᖃᑎᒌᒍᑎᖃᖃᑦᑕᓗᑎᒃ ᐱᔭᑦᓴᖁᑕᐅᔪᓂᒃ ᓴᕐᕿᓯᒪᔪᓂᒃ 

ᓈᓚᓐᓂᖅ ᐅᒃᑯᐊᑕᐅᓂᖃᓚᐅᕐᑎᓗᒍ. ᓯᕗᓪᓕᐹᖓᑦ ᑐᑭᑕᕆᓂᖓᑕ ᑲᑎᒪᔩᑦ ᐃᓄᓕᒫᓄᑦ 

ᑐᓴᕐᑕᐅᔪᑦᓴᐅᓂᖃᕐᑎᓇᒍ ᑐᕐᖃᑕᕐᕕᐅᑉ ᑕᑯᕐᖃᓚᐅᖕᖏᑕᖓᓂ ᑭᐅᑦᔪᑎᑕᓚᐅᖕᖏᑕᖓᓂᓗ. 

ᑌᒣᒻᒪᑦ, ᑐᑭᑖᕆᓂᕐᒥᒃ ᐱᓂᐊᕐᓂᖃᕐᕕᐅᓗᑎᒃ ᑲᑎᒪᓂᐅᔪᑦ ᐊᑐᑎᔭᐅᖃᑦᑕᓂᐊᕐᐳᑦ ᑲᑎᒪᔩᑦ 

ᐊᓯᓄᑦ ᑐᓴᔭᐅᒍᓐᓀᓗᑎᒃ ᑲᑎᖕᖓᓂᖃᕐᓂᖓᓐᓂ ᐃᓄᓕᒫᓄᓪᓗ ᐅᒃᑯᐃᖔᕐᓂᖃᕋᑎᒃ. 

ᑌᒣᒃᑲᓗᐊᕐᑎᓗᒍ, ᑐᖕᖓᕕᖃᕐᓗᑎᒃᓗ ᐊᕕᑦᑐᓯᒪᓂᖅ s. 5.2.2-ᒦᑦᑐᓂᒃ ᓄᓇᕕᒻᒥᐅᑦ ᐃᓄᐃᑦ 

ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂ 13.1.2-ᒦᑦᑐᓂᒃᓗ ᐃᔫᒥᐅᑦ ᑕᕆᐅᕐᒥᐅᑕᓕᕆᔨᒃᑯᑦ 

ᓄᓇᖁᑎᖏᑕ ᐊᖏᖃᑎᒌᒍᑎᖏᓐᓃᑐᑦ, ᒪᑭᕝᕕᓗ, ᐊᓪᓓᓗ ᑯᔩᑦ ᑲᕙᒪᖓ ᑲᓇᑕᐅᓪᓗ ᑲᕙᒪᖓ 

ᐃᓚᐅᑎᓪᓗᒍ ᓄᓇᕗᑦ ᑲᕙᒪᖓ ᐱᔪᓐᓇᐅᑎᖃᕐᐳᑦ ᐱᓪᓗᑯᒋᐊᓕᓐᓅᓕᖓᔪᓂᒃ ᐊᔪᖀᒋᐊᕐᑎᓂᒃ 

ᐃᓚᐅᑎᑦᓯᖃᑦᑕᓂᕐᒥᒃ ᑐᑭᑕᕈᑎᖃᕆᐊᖃᓕᕈᑎᒃ ᑲᑎᒪᓂᕐᒥᓂ ᑖᒃᑯᐊ ᐃᓚᐅᑎᑕᖏᑦ 

ᓂᕈᐊᕈᓐᓇᐅᑎᖃᕈᓐᓀᓗᑎᒃ ᐃᓚᐅᔭᕐᑐᓯᒪᖃᑦᑕᑎᓪᓗᒋᑦ. 

 

 

 

 

 

 

 

 

 



 

 


